
Nafarroako Gobernuak eta “la Caixa” Fundazioak adineko pertsonei zuzenduriko programa aitzindari bat sustatu dute mendekotasuna eta zahartze aktiboa prebenitzeari buruz 
Aurten adineko hamar zentrotan jarriko da abian
Osteguna, 2007ko otsailaren 22a  Nafarroako Gobernuak eta “la Caixa” Fundazioak adineko pertsonei zuzenduriko programa aitzindari bat sustatu dute mendekotasuna eta zahartze aktiboa prebenitzeko. Aipatutako programa 2007. urtean jarriko da abian, Foru Komunitatearen adineko hamar zentrotan. 

Programa honen edukia bi erakundeek sinatu berri duten lankidetza-hitzarmen baten barne hartzen da. Edukia gaur aurkeztu da prentsaurrekoan, Gizarte Ongizatea, Kirola eta Gazteria Departamentuko kontseilaria, María Isabel García Malo; “la Caixa” Fundazioaren Gizarte Jarduerako idazkaria, Rafael Chueca; eta “la Caixa” Fundazioaren Iruñeko Negozio Arloko zuzendariaren eskutik, Javier Aramburu. 

Adineko pertsonen bizi kalitateari dagokionez, Nafarroako Gobernuak lehentasuna eman dio euren etxebizitzetan eta gertuko inguruan ahalik eta denbora luzeena eta bizi kalitate hoberenarekin irauteari. Testuinguru horren barruan sartu da gaur aurkeztutako hitzarmena, eta berarekin, adineko pertsonen gizarte parte-hartzea eta bizi kalitatearen hobekuntzaren alde egin nahi da, euren autonomia sustatzeko eta egoera horretan dauden edo erortzeko zorian dauden pertsonen mendekotasuna prebenitzeko. 
Jarduera horien bidez, Nafarroako Gobernuak etorkizunean egon daitezkeen mendekotasun-egoerei aurre hartu eta prebenitu nahi ditu, izan ere, oso garrantzitsua da mendekotasunean bizi diren pertsonei laguntzeko baliabideak eta zerbitzuak sortzea. Hala ere, funtsezkoa da ere mota horietako egoerak ahalik eta gehien prebenitzeko eta atzeratzeko beharrezko programak sortzea eta sustatzea. 

Horrela, mendekotasuna prebenitzeko programaren helburua adineko pertsonen autonomiaren alde egitea da, area kognitiboak, sentsorialak eta mugimendu-areak osotasunean bizkortuz.
Horretaz gain, adineko pertsonak aktiboki zahartzeari dagokionez, hainbat jarduera jarriko da abian zentroetan, klubetan eta elkartetan, informazio eta komunikazioko teknologietan, boluntarioen eta asoziazionismoaren sustapenean, elikaduran, eta kultura eta bizitzan, besteak beste, oinarrituta.
Mendekotasuna Prebenitzeko Programa

Mendekotasuna Prebenitzeko Programa, lehenengo fase batean abiatuko da, Iruñeko “El Vergel” Jubilatuen Elkartean. Aipatutako programa Nafarroan abian jarriko da adineko pertsonen mendekotasunaren alde egiteko eta pertsona ahulen gaitasunak hobetzeko, area kognitiboa, sentsoriala eta mugimendu-area osotasunean bizkortuz. 
Horretarako, proiektuak lehentasuneko lau jarduera-ildo izango ditu: 
-“la Caixa” Fundazioak mikrobus egokitu batzuk sortuko ditu pertsona onuradunak tailerrak ematen diren zentroetara joan ahal izateko. 
- Laguntza psikosozialeko tailerrak: profesional batek zuzenduriko zenbait bizkortze-jarduera da. Horiek adinekoen zentroetako sarean eskainiko dira. Tailer horietako bakoitzak adineko pertsonen gaitasunak sustatuko ditu, esparru sentsorialean, mugimenduan, kognitiboan edo harreman-esparruan.
-KitsCaixa: Autonomiaren aldeko erronka.  Proiektuak adinekoen zentroetan garatzeko bakarrik sortu diren laguntza-material batzuk ditu. Proposamen honetan, norberaren autonomia sustatzeko jarduera-multzo bat jorratzen da, eta pertsonen arteko harremanen sustapena eta banakoaren neurrirako ariketen sustapena uztartzen ditu.  
-DVD – Gida bat argitaratzea. “la Caixa” Fundazioaren Gizarte Jarduerak DVD bat argitaratu du eta bertan tailerretako funtsezko ariketa guztiak bildu dira, etxean egin nahi dituztenentzat. DVD hau tailerretara joaten diren guztiei entregatuko zaie, halaber, edozeinek doan jaso ahal izango du, Espainia guztiko “la Caixa-ren” edozein bulegotan. 
Programak bi urte-alditan garatuko da: udaberrian eta udazkenean, eta aurreikusi da urte bakoitzean 240 lagunek hartuko dutela parte, 120 aldi bakoitzeko, alegia. 
Zahartze aktiboa

Programa honen bidez, Nafarroako adinekoen hamar zentrok informatikako gela bat izango dute azken belaunaldiko ordenagailurekin. Horietaz gain, zentroaren zuzendaritza-kudeaketari laguntzeko beste bi ordenagailu ere izango dira. Horretarako, “la Caixa” Fundazioak 300.000 € inbertitu ditu (30.000 € informatikako ziber-gela bakoitzeko), eta aurrekontu hura osatzeko, zentro bakoitzak urtean 12.000€ jasoko ditu, 2010eko abenduaren 31 arte. Programa hamar zentrotan garatuko da: lehenengoak “El Vergel” eta Bilaketa Fundazioaren biak izango dira, Agoitzen eta Lizarran.  
Informatikako ikastaroetan, adineko pertsonek ordenagailuan testuak idazten, Interneten nabigatzen edo posta elektronikoa erabiltzen ikasi dezakete, egokitutako metodologia erraz bat oinarri hartuta. Metodologia horretan, klase teorikoak eta bakoitzak informatikako gelan praktikatzeko aukera uztartzen ditu. 
Hain zuzen ere, Nafarroako adinekoen hamar zentrok honako ikastaroak eskainiko ditu: 
-Hasierako tailerra: lehenengo tailer honi esker, ikaslean informatikako munduan sartu daitezke: sagua erabiltzen ikastetik testuen prozesadorearekin taula bat sortzea arte. 
-Interneteko tailerra: bigarren tailer honetan Internet ezagutu ahal izango dute: eskaintzen dituen erremintak, posta elektronikoa, txat edo bilatzaileak, besteak beste.  

-Argazkigintza digitaleko tailerra, kamera digitalak erabiltzen ikasteko: tratamendua eta argazkien ukituak. 
-Edizio tailerra, testuen prozesadorea erabiltzen ikasteko. 
-Informatikako boluntarioen tailerra, bere helburua gaitasun sozialak eta ezagutza informatikoak bereganatzea da ziber-gelak dinamizatzeko. 
-Gela irekia: informatikako boluntarioek garatutako jarduera honetan ziber-gela adinekoei eta beste kolektiboei irekitzen zaie. 
Deskribatutako programen jardueretan parte hartu nahi dutenek, horri buruzko informazio gehiago eskuratu dezakete “la Caixa” Fundazioaren Gizarte Jarduerako informazio-telefonoan: 948 19.02.11

